
Shri Akhilandanayika Dandaka

ஶ்ரீஅகி²லாண்ட³நாயிகாத³ண்ட³க:

கத³ம்ப³தருமஞ்ஜரீகலிதகர்ணபூரோஜ்ஜ்வலம்
கலக்வணவிபஞ்சிகாகலநத³த்தகோத்ஸவம் ।

கரஸ்பு²ரிதஶாரிகம் கடி²நபீநதுங்க³ஸ்தநம்
ஜக³த்த்ரிதயமங்க³ளம் ஜயதி மந்மநோமந்தி³ரே ॥ 1॥

ஜய ஜய ஜக³தே³கமாத: ஶிவே தே³வி
ஜம்பூ³பதீஶாநஹ்ரு’ந்மோத³க்ரு’ந்மாரஸஞ்ஜீவநோத்³தா³ம-
ஶோபா⁴பி⁴ராமாகி²லாங்கோ³ஜ்ஜ்வலே
சம்பகாஶோகபுந்நாக³ஸாலாஸநஶ்ரீப²லோது³ம்ப³ராஶ்வத்த²-
ஜம்பூ³லஸச்சந்த³நாத்³யுர்வராஜாதராஜீநிரஸ்தாருணாபா⁴பத³ஸ்வீயவேலாஸமுத்³பா⁴ஸி-

ஸஹ்யாத்மஜாபூரயோர்மத்⁴யகே³
வாரிஜாதாவலீக³ர்ப⁴நிர்யத்நநிர்யந்மது⁴ஸ்வாத³ஹ்ரு’ஷ்யத்³-
த்³விரேபா²ங்க³நாசாருஸங்கீ³த-
வந்மஞ்ஜுஶாகா²ஸுடோ³லாவிஹாரப்ரியஸ்வப்ரியாயுக்ப்ரியஸ்வாநவந்யா-
ப்ரியஸ்வாது³கேகாலஸத்கேகிஷண்டா³குலே,

சண்ட³பா⁴நுத்³விஷஞ்சண்ட³ராமாப்³ஜபூ⁴சந்த்³ரகும்போ⁴த்³ப⁴வஶ்ரீமதி³ந்த்³ராக்³நிஜம்பூ³மஹா-

தீர்த²ராஜாவலீதீரபூ⁴மல்லிகாயூதி²காமாலதீபூர்வவீருத்ஸமுத்³பூ⁴தபுஷ்போத்க(ர)-
ஸ்மேரக³ந்தா⁴பி⁴ராமாதிபா³லாநிலஸ்வைரஸஞ்சாரஸஞ்ஜாதஸம்மோத³தி³வ்யாங்க³நாலீலஸத்³
கோ³புராலங்க்ரு’தே,
ஸித்³த⁴வேஷஸ்பு²ரத்³பூ⁴திநிதா³யீஶ்வரஸ்வாந்தஸந்தோஷக்ரு’த்ஸாலவர்யாவ்ரு’தே,
ஸந்ததம் த³ந்திகாந்தாரதே³ஶே க்ரு’தாஶே த³யாஶேவதௌ⁴ ஶேரதீ⁴ஶேடி³தே,
வேத⁴ஸா வைதி³கைராக³மைர்போ³தி⁴தைரர்சநாஸத்பதை²ரத்³பு⁴தை: பூஜிதே,
சாருஜம்பூ³தரோர்மூலதே³ஶோல்ல்ஸத்³ரத்நகே³ஹாந்தராலங்க்ரியாகாரணே, த³ந்திநா
லூதயா சாருஸம்ஸேவிதே,நீரலிங்கா³க்ரு’தௌ தே³வதே³வேஹரே லோகரக்ஷாக்ரு’தே,
தத்ஸபர்யாம் விதா⁴தும் ப⁴வாநி ஸ்வயம்வ்யக்தரூபோஜ்ஜ்வலே, பத்³மயா

ஶ்ரீஅகி²லாண்ட³நாயிகாத³ண்ட³க:

ஹஸ்தபங்கேருஹாத்தாமலஸ்பா²ரமுக்தாப²லாலங்க்ரு’தச்ச²த்ரயா
பத்³மபூ⁴காந்தயா கச்ச²பீநிர்க³லத்³தி³வ்யகா³ந்தா⁴ரநாதா³நுகூலீப⁴வத்³கே³யயா
நிர்ஜராதீ⁴ஶவாமப்⁴ருவா சித்தபூ⁴பங்கஜாக்ஷ்யா ச ஹஸ்தே
த்⁴ரு’தஸ்வர்ணத³ண்ட³ஸ்பு²ர- ச்சாமராப்⁴யாம் ஸதா³
பார்ஶ்வயோருர்வஶீமுக்²யதி³வ்யாங்க³நாபி⁴ஶ்சலத்குந்தலோரோஜபா⁴ராலஸாபி⁴ர்முதா³
லாஸ்யபே⁴தை:³ புரஸ்தாச்ச ஸம்ஸேவிதே ॥ 2॥
நிகி²லபு⁴வநரக்ஷணே,

ஸக்ஷணோத்க்ஷிப்தகௌக்ஷேயஸத்பக்ஷிராஜத்⁴வஜாத்⁴யக்ஷிதே ஸ்வர்து⁴ரீணாத்³ரி-
ஸர்வாமராதீ⁴ஶகோடீரகோடீமணீகாந்திநீராஜிதாங்க்⁴ரித்³வயீ-
பத்³மகோஶோத³ரோத்³கீ³ர்ணமுக்தாப²லஸ்தோமபா⁴ஸ்வந்நக²ஶ்ரேணிகாபா⁴ஸுரே
ஶம்பு⁴ஹ்ரு’த்³தீ⁴ரதாஸந்ம்ரு’கீ³யந்த்ரணாக்ரு’ந்மநோபூ⁴நிஷங்க³ஸ்பு²ரஜ்ஜங்கி⁴கே,
பா³லரம்பா⁴திஶாயீஶவிஜ்ஞாதஸௌபா⁴க்³யகோருத்³வயே, தே³ஹஶோபா⁴ஸரோ-
கூ⁴ர்ணத³ம்போ⁴ப்⁴ரமப்⁴ராந்திக்ரு’ந்நாபி⁴க³ம்பீ⁴ரதாபா⁴ஸுரே,
நீலரோமாவலீவல்லரீஸத்ப²லோரோஜபா⁴ராநமந்மத்⁴யதே³ஶே, த³யாநத்³த⁴தே³ஹே,

ஶுபே⁴,கும்பி⁴கும்ப⁴த்³வயீதி⁴க்கியாத³க்ஷவக்ஷோருஹத்³வந்த்³வ-

ஸம்வர்தி⁴தேஶாநஹ்ரு’ந்மோத³பா⁴ரே,
நதேஷ்வேகதா³ த⁴ர்மகாமார்த²மோக்ஷப்ரதா³நைகத³க்ஷைர்லஸத்கல்பவல்லீஸமை:
பா³ஹுபி: ⁴ பங்கஜே பீ⁴திநோத³க்ஷமாமிஷ்டதா³ம் முத்³ரிகாம் சாத³தா⁴நே,
ஹராமோத³தா⁴நாக்ரு’தே,ஸிந்து⁴ராதீ⁴ஶ்வராரண்யவாஸீஶ்வரேணாத³ராத்
ப³த்³த⁴மாங்க³ல்யஸூத்ரஸ்பு²ரத்கம்பு³ஜித்கந்த⁴ராராஜிதே,
பார்விகஸ்வச்ச²சந்த்³ராபி⁴ராமாநநே
நூத்நஸத்³வித்³ருமாரக்தத³ந்தச்ச²தா³லங்க்ரு’தே குந்த³வ்ரு’ந்தோ³ல்லஸத்³த³ந்தபங்க்த்யா
யுதே, தே³ஹஶோபா⁴தமாலாவலீஸஞ்சரஞ்சந்த்³ரிகாமந்த³ஹாஸாபி⁴ராமே
மநோஹாரிஹீராங்கரைர்நிஸ்துலைர்மௌக்திகை:ப³த்³த⁴தாடங்கபா⁴ராஜிதஶ்ரோத்ரயுக்³மாந்தரே,
சாருசாம்பேயக³ர்வௌக⁴ஸர்வங்கஷோதா³ரமுக்தாப²லோத்³பா⁴ஸிநாஸாயுதே,
மந்த³வாதாக³திப்ரேங்க²தி³ந்தீ³வரத்³வந்த்³வஜில்லோசநே,
மாரகோத³ண்ட³ருக்³ப⁴ங்க³க்ரு’ஞ்சில்லிகே, ஶர்வரீநாத²க²ண்டா³பி⁴ராமாலிகே,
காமஜித்ஸ்வாந்தவாதாயுஷோ மோஹக்ரு’த்கேஶபாஶப்ரபா⁴பா⁴ஸுரே, மஞ்ஜுளே,

தே³ஹஸௌந்த³ர்யவிஶ்ராந்திக்ரு’த்³ரேகி²காபு³த்³தி⁴த³ஸ்வச்ச²ஶீதாம்ஶுரேகா²யுதே
பத்³மராகா³தி³பீ⁴ ரத்நவர்யை:
கநத்³தி³வ்யகோடீரஹாராவலீகங்கணைர்மஞ்ஜுமாணிக்யஸந்நத்³த⁴ஶிஞ்ஜந்மணீ-

ஶ்ரீஅகி²லாண்ட³நாயிகாத³ண்ட³க:

காஞ்சிதா³மாருணஸ்வச்ச²சீநாம்ஶுகேநாபி
ஶிஞ்ஜாநமஞ்ஜீரயுக்³மேந சாலங்க்ரு’தே ஶோப⁴மாநாக்ரு’தே ॥ 3॥
அக்ரு’தகவசநாநி ஸர்வாணி யோகீ³ந்த்³ரஸந்மாநஸை:ஸாகமப்ராப்ய
யஸ்மாந்நிவ்ரு’த்தாநி தம் தே பராநந்த³மம்ப³, த்வதீ³ஹாப³லாத்³யே லப⁴ந்தே ந தே
குத்ரசித் பி³ப்⁴யதி ஸ்வச்ச²பு³த்³தீ⁴நமூந்ந ஸ்ப்ரு’ஶத்யுக்³ரஸம்ஸாரஜம்
கர்மஜாதம், புரா யோ விதி⁴ம் ஸ்ரு’ஷ்டவாநத்³பு⁴தாந் வேத³ராஶீநமுஷ்மை
புநர்த³த்தவாநாத்மபு³த்³தி⁴ப்ரகாஶம் முமுக்ஷு: ஜநோ யம் ஸதா³ ஸேவதே
யஶ்சஸூர்யே விபா⁴த்யாநகா²க்³ராத் புமாந்ஸ்வர்ணவர்ணோஜ்ஜ்வலோ யஶ்ச பும்ஸாம்
ஹ்ரு’தா³காஶக:³ஸச்சிதா³நந்த³ரூப: ஶிவஸ்தஸ்ய ஶக்திஸ்த்வமஸ்யுத்தமா
தந்மயீ தத்த்வமஸ்யம்பி³கே த்வத்³பி⁴யா மாருதோ வாதி ஸூர்யாநலௌ
தாரகாநாயகோऽப்யந்த⁴காரம் நிரஸ்யாநிஶம் ஜங்க³மம் ஸ்தா²வரம்
சாபி⁴த: பாலயந்தே ஜக³த்பந்நகா³தீ⁴ஶ்வரோऽப்யுந்நமத்கந்த⁴ரம் பூ⁴தலம்
ஸாவலம்ப³ம் கரோத்யம்ப³ரே மேக⁴பங்க்திர்ஜலை:ஸிஞ்சதி க்ஷ்மாதலம் தே³வி மே
ஸத்பதே²ऽத்யந்தஸக்திம் குரு த்வம் ஹி பு³த்³தி⁴ப்ரதா³ஸர்வஹ்ரு’த்பங்கஜே
ஸந்நிவிஷ்டா ந சேத்³து³ஷ்க்ரு’தம் யத்கரோம்யத்³ய தந்நிஷ்க்ரு’தாவேஷ
பா⁴ரஸ்த்வயி ॥ 4॥
ஸுலலிதபத³பங்கஜே தே ஸதா³ ய:ஸதா³ ஸேவதே தம் நராதீ⁴ஶ்வரா:
ப்ரார்த²யந்தேதராமம்பு³வாஹோபமைர்ப³த்³த⁴க⁴ண்டாக்ஷணாத்கார-
ஸம்ம்பூரிதாஶாதடைர்ஹஸ்திபி: ⁴
வாதவேகை³ர்ஹயைருத்தமைர்ஹாரகேயூரருக்மாங்க³தை:³குண்ட³லைர்மண்ட³யந்த்யஸ்ய
கே³ஹே ஸதா³ பத்³மஹஸ்தா வஸத்யேததீ³யாநநே க³த்³யபத்³யாத்மிகா பா⁴ரதீ
ந்ரு’த்யதி ஸ்வைரமேணீத்³ரு’ஶாம் புஷ்பத⁴ந்வாயதே ஸோऽவநௌ
புத்ரபௌத்ராதி³பி⁴ர்ப³ந்து⁴வர்கை:³ ஸஹ க்ரீட³தி ஸ்வச்ச²கீர்த்யா
ஜக³ச்சா²த³யத்யம்பி³கே த்வத்க்ரு’பாவத்கடாக்ஷாவலீகோ³சரஸ்யேஹ வாமுத்ர வா
து³ர்லப⁴ம் கிம் ப⁴வேத் ஸர்வலோகேஶ்வரி த்வத்பத³ம் ஸ்வல்பவாக³ல்பதாசோதி³த:
ஸ்தோதுமாரப்³த⁴வாநஸ்ம்யதா²ப்யாத³ராத் பா³லலீலாவசோ மாதுரத்யந்தமோத³ம்
வித⁴த்தே ஶிவே தந்மயா பா³லிஶேநாநிஶம் கு³ம்பி⁴தம் சாபராத⁴ம்
க்ஷமஸ்வாகி²லாண்டே³ஶ்வரி த்வம் ஸதா³ பாஹி மாம் தீ³நமீஶப்ரியே தே³வி துப்⁴யம்
நமோ தே³வி துப்⁴யம் நம:॥ 5॥
ஶிவஸூர்யதீ³க்ஷிதகு³ரோர்பா⁴ஸ்கரநாம்நா தநூபு⁴வா ரசித: ।
அகி²லாண்ட³நாயிகாயா:குர்யாச்சிரமேஷ த³ண்ட³க: ப்ரமத³ம் ॥ 6॥

ஶ்ரீஅகி²லாண்ட³நாயிகாத³ண்ட³க:

இதி ஶ்ரீபா⁴ஸ்கரகவிக்ரு’த:அகி²லாண்ட³நாயிகாத³ண்ட³க:ஸமாப்த: ।

